
Кириш. Жаҳонда юз бераётган глобалла-

шув жараёнлари, инновацион ривожланиш  бар-
ча мамлакатларда олиб борилаётган ижтимоий-
иқтисодий ислоҳотлар замонавий меҳнат бозо-
рини ташкил этиш ва уни статистик баҳолашни 
талаб этмоқда. Замонавий меҳнат бозорини 
ташкил этишдан асосий мақсад аҳолининг тур-
муш сифатини оширишдан иборат. Бунинг учун 
меҳнатга лаёқатли аҳолининг иш билан бандли-
гини ошириш, ишсизлик даражасини пасайти-
риш, замонавий иш ўринларини яратиш, мамла-
кат аҳолисини, айниқса, кам таъминланган қат-
ламларини қўллаб-қувватлаш, ишчи кучи захи-
расини аниқлаш ва замон талабларига жавоб 
берувчи ҳамда ўз фикр- мулоҳазаларига таяниб 
иш юритувчи кадрларни тайёрлаш талаб эти-
лади.  

Аҳолининг иш билан бандлик даражаси 
ҳар бир давлат иқтисодиётининг ривожланиш 
кўламини ифодаловчи кўрсаткичлардан бири-
дир. Меҳнат ва аҳоли иш билан бандлиги соҳа-

сида бозор алоқаларини ривожлантириш янги 
ва ўхшаш бўлмаган ёндашишни, меҳнат бозори 
элементларини ўрганишда мунтазамликни, бо-
зор категориялари ва тушунчаларининг услу-
бий базасини янгилашни талаб этади.  

Рақамли иқтисодиётни шакллантириш ва 
ривожлантириш бўйича чора-тадбирларни 
амалга ошириш келгусида аҳолини оқилона иш 
билан бандлиги соҳасидаги институционал ту-
зилмалар фаолиятларини жадаллаштириш ва 
норматив-ҳуқуқий базаларини ривожланти-
ришни талаб қилади. 

Шу нуқтаи назардан Мухтарам Президен-
тимиз Ш.Мирзиёевнинг Олий Мажлисга муро-
жаатномасида "2021 йил 1 январдан талаб юқо-
ри бўлган ишчи касблар бўйича фуқароларнинг 
малака даражасини тасдиқлаш тизимини жорий 
этиш[1], шундан келиб чиққан ҳолда, мамлака-
тимизда янги иш ўринларини яратиш ҳамда 
аҳолининг, энг аввало, ёшларни иш билан банд-
лигини таъминлаш, меҳнат бозори мутаносиб-

лигини ва инфратузилмаси ривожланишини 
таъминлаш, ишсизлик даражасини камайти-
риш" долзарб масала ҳисобланади. 

Мавзуга оид адабиётлар таҳлили. Мам-
лакатимиз иқтисодчи олимларидан академик 
Қ.Х.Абдурахмонов меҳнат бозорига “ишчи кучи 
такрор юзага келишининг барча босқичларида: 
унинг етиштирилиши (ижтимоий  тақсимлани-
ши (ишчи кучининг ижтимоий, касбий ва ҳуду-
дий кўчиши орқали тақсимланиши) ва меҳнат 
соҳасида фойдаланиши босқичларида ходим 
билан иш берувчи  ўртасида кечадиган ижти-
моий муносабатлар тушунилиши керак”[12], деб 
таъриф берилган.  

Ш.Р.Холмўминов тадқиқотларида меҳнат 
бозорига “...меҳнатга қобилиятли аҳолининг иш 
билан банд бўлган ва банд бўлмаган қисмлари 
ва иш берувчилар ўртасидаги муносабатлар 
ҳамда уларнинг шахсий муносабатларини, шу-
нингдек, уларнинг шахсий манфаатларини 
ҳисобга олувчи контрактлар (меҳнат келишув-
лари) асосида “меҳнат қобилиятлиларини” ха-
рид қилиш – сотишни амалга оширувчи ҳамда 
ишчи кучига талаб ва таклиф ўртасидаги нис-
батларни бевосита тартибга солувчи, бозор 
иқтисодиётининг мураккаб, кўп аспектли, ўсув-
чи ва очиқ ижтимоий-иқтисодий тизимчаси-
дир”[8] деб тушунтириш берилган.  

Х.Н. Мўминов эса  меҳнат бозорини 
“...инсоннинг меҳнатга лаёқатини сотиш, сотиб 
олиш ва ундан фойдаланиш билан боғлиқ ижти-
моий-иқтисодий муносабатлар мажмуаси” сифа-
тида тушунтиради.  

К.З.Ҳомитов меҳнат бозорига “Меҳнат бо-
зори, бу – шартномада белгиланган чекловлар 
асосида тасдиқланувчи ва иш берувчилар то-
монидан таклиф этилаётган иш ўринларига мос 
равишда ишчи кучи алоҳида кўрсаткичлари-
нинг эркин таклифи асосида ташкил этилган 
товар-пул муносабатлари негизида ишчи кучи 
ёллашга доир ижтимоий-меҳнат муносабатла-
рини тартибга солувчи институтдир”[14], деб 
таъриф берган.   

И.С.Маслованинг таърифи бўйича – “меҳ-
нат бозори – бу ўсувчи тизим, унда мулкчилик 
субъектлари ишчи жойлари ва ишчи кучи так-
лифлари, ходимга ва “ёлланма” ишга талаб ҳаж-
ми, таркиби ва нисбатини” [15] ифодалайди. 

А.А.Никифирова эса “Меҳнат бозори ри-
вожланишининг даражаси ва бозорда иштирок 
этувчи кучлар: тадбиркорлар, меҳнаткашлар ва 
давлат ўртасида маълум даврда эришилган ман-
фаатлар балансини акс эттирувчи ижтимоий 
муносабатлар тизими сифатида вужудга кел-
ган”[16], деб ҳисоблайди.  

Юқоридагиларни ҳисобга олган ҳолда, 
фикримизча, умумий кўринишда меҳнат бозори 
деганда, бир томондан иш берувчилар, иккинчи 
томондан ишга талабгорлар (ёлланувчи-

лар)нинг ўзаро муносабатини амалга оширувчи 
бозор тушунилади ва у қуйидаги компонентлар-
дан ташкил топади:  

меҳнатга талаб;  
меҳнат таклифи;  
ишчи кучи баҳоси;  
ишчи кучи қиймати;  
рақобат. 
Асосий қисм. Жаҳонда меҳнат бозори-

нинг етакчи иштирокчилари ҳисобланган муас-
сасаларнинг меҳнат бозорини статистик модел-
лаштириш ва таҳлил қилиш учун эволюцион 
агентга йўналтирилган тузилмаларини шакл-
лантириш, меҳнат ресурсларидан фойдаланиш 
даражасини статистик прогнозлаш, норасмий 
меҳнат муносабатлари ва меҳнат бозори сег-
ментлашни статистик прогнозлаш, миграция 
жараёнларини мамлакат иқтисодий ўсишига 
таъсирини статистик прогнозлаш сингари қа-
тор муаммоларнинг илмий ечимларини  таъ-
минлашга қаратилган илмий тадқиқот ишлари 
ташкил этилган. Бу соҳада статистик кўрсаткич-
лар тизими ва моделларни тузишга комплекс 
ёндашиш, статистик таҳлил сифатини ошириш, 
меҳнат бозори элементларини оптимал бошқа-
риш ва тартибга солишни такомиллаштириш 
масалалари юзасидан алоҳида тадқиқотлар 
олиб борилмоқда. 

Тадқиқот жараёнида меҳнат бозори инф-
ратузилмаси таркибий қисмлари ва уларнинг 
ўзаро самарали алоқадорлигини таъминлаш-
нинг ахборот-аналитик базасини такомиллаш-
тириш бўйича иқтисодий тизимлар ва нисбат-
ларни ўрганишга диалектик ва тизимли ёнда-
шув, комплекс баҳолаш, қиёсий ва солиштирма 
таҳлил, статистик ва динамик ёндашув ҳамда 
гуруҳлаш усулларидан фойдаланилди ҳамда иш 
билан бандлик хизмати фаолиятининг самара-
дорлигини оширишнинг ахборот дастурий ва 
услубий таъминоти усулларидан фойдаланиш 
зарурати асосланди.  

Тадқиқот мақсади инновацион ва рақамли 
иқтисодиёт шароитида меҳнат бозорини ста-
тистик баҳолашнинг услубий жиҳатларини та-
комиллаштиришга қаратилган таклиф ва тав-
сиялар ишлаб чиқишдан иборат.  

Ўзбекистоннинг ижтимоий-иқтисодий ри-
вожланишида қўлга киритилаётган ижобий 
натижалар, шунингдек иқтисодиётни модерни-
зациялаш асосида замонавий тармоқ ва ишлаб 
чиқариш қувватларининг йўлга қўйилиши, бу-
нинг таъсирида республикамиз иқтисодий сало-
ҳиятининг сезиларли даражада ортиб бораётга-
ни, яратилаётган маҳсулот ва хизмат турлари-
нинг кўпайиб, сифатининг тубдан яхшиланиб 
бориши, иқтисодиётимизнинг янгича мазмун ва 
мохият касб этаётганлигининг далили ҳисобла-
нади. 

Таҳлил ва натижалар муҳокамаси. Меҳ-
нат бозори ҳолатининг етарли даражада барқа-
рор таъминланиши меҳнат бозори инфратузил-
маси барча субъектлари, шунингдек, давлат ва 
нодавлат иш билан бандлик хизматлари томо-
нидан кутилаётган бир қатор жорий масалалар 
ва муаммоларнинг муваффақиятли ечимларини 
ҳал этишни зарурат этади. 

Иқтисодиётни диверсификациялаш ва за-
монавий иқтисодиёт тармоқларини модерниза-
циялаш жараёни, уни ташкил этувчи субъект-
лар иқтисодий фаолияти моддий базасининг 
ривожланишига боғлиқ, чунки моддий ресурс-
лардан самарали фойдаланиш ҳар қандай иқти-
содий ўсишнинг шарти ва бош омили ҳисобла-
нади. 

Мамлакатимизда меҳнат бозорига жалб 
этилаётган ёш меҳнат ресурсларини иш билан 
банд этиш, янги иш ўринларини ташкил қилиш, 
касаначиликни ривожлантириш, турли соҳалар-
да кластер тизимини жорий этиш, кам таъмин-
ланган оилаларга қорамол ажратиш, шунинг-
дек, бошқа аниқ манзилли инвестиция дастур-
ларининг амалиётга татбиқ этилиши, хорижий 
мамлакатлар билан ўзаро иқтисодий алоқалар 
миқёсининг кенгайиши натижасида ишчи кучи-
нинг миграция жараёнларини мувофиқлашти-
риш сингари меҳнат бозорининг асосий эле-
ментларини ифодаловчи статистик кўрсаткич-
ларни таҳлил қилиш ва прогнозлаш масалала-
рига алоҳида эътибор қаратилмоқда.  

Глобализация жараёнлари ва инновацион 
ривожланиш меҳнат муносабатларининг мазму-
ни ва характерида туб ўзгаришлар содир бўли-
шига олиб келди, яъни хўжалик юритувчи субъ-

ектларда ишчи кучидан оқилона фойдаланиш, 
нисбий ортиқча ишчи кучини иш билан таъмин-
лаш ва қайта тақсимлаш, эҳтиёжга эга бўлган 
кадрлар тайёрлаш, меҳнатга муносиб ҳақ тўлаш, 
меҳнаткашларни рози қилиш ва уларнинг реал 
даромадларини ошириш ва ҳ.к.  

Ўзбекистон Республикаси Президенти 
Шавкат Мирзиёевнинг “Халқимизнинг ҳаёт да-
ражасини юксалтириш учун меҳнатга муносиб 
ҳақ тўлаш тизимини шакллантириш ва аҳоли 
реал даромадларини оширишимиз зарур”[4], 
деб таъкидлагани ушбу муаммоларнинг нақа-
дар долзарблигидан унга эришиш, Ўзбекистон-
нинг жаҳон иқтисодиётида муносиб ўрин эгал-
лашининг деярли барча йўналишларини қамраб 
олган. Ушбу стратегик мақсадларнинг барчаси 
Ўзбекистон аҳолисининг турмуш даражаси ва 
сифатини оширишга йўналтирилган[18]. 

  Ҳаракатлар стратегиясида аҳоли бандли-
гини таъминлаш, янги иш ўринларини яратиш, 
ишсизлик даражасини пасайтириш, меҳнатга 
лаёқатли фуқароларнинг меҳнат қилиш ва тад-
биркорлик фаолиятини амалга ошириш учун 
шарт-шароитлар яратиш ҳамда иш излаётган 
муҳтож шахсларни касбий тайёрлаш, қайта 
тайёрлаш ва малакасини ошириш тизимини 
такомиллаштириш устувор вазифалардан бири 
қилиб белгиланган. 

Мустақилликнинг дастлабки йилларида-
ноқ мамлакатимиз иқтисодиёти учун энг усту-
вор йўналишлардан бири сифатида аҳоли банд-
лигини ошириш ва янги иш ўринлари яратиш 
масаласига катта эътибор бериб келинмоқда 
(1–жадвал).

  
1–жадвал 

Меҳнат ресурслари таркиби (минг киши) 
                           

Кўрсаткичлар 
Йиллар  

2010 2011 2012 2013 2014 2015 2016 2017 2018 2019 2020 2021 
Меҳнат 
ресурслари 

16726,0 17286,4 17564,3 17814,1 18048,0 18276,1 18488,9 18666,3 18829,6 18949,0 19158,2 19345,0 

  Меҳнатга 
лаёқатли ёшдаги 
меҳнатга 
лаёқатли аҳоли 

16533,9 17169,6 17451,5 17698,7 17937,8 18167,7 18371,7 18549,0 18712,1 18857,6 19075,7 19258,1 

Доимий аҳолига 
нисбатан, фоизда 

57,9 58,5 58,6 58,5 58,3 58,0 57,7 57,3 56,8 56,2 55,7 55,2 

Меҳнат 
ресурсларига 
нисбатан, фоизда 

98,9 99,3 99,4 99,4 99,4 99,4 99,4 99,4 99,4 93,4 99,6 99,6 

Меҳнатга 
лаёқатли ёшдан 
кичик ва катта 
ёшдаги 
ишловчилар 

192,1 116,8 112,8 115,4 110,2 108,4 117,2 117,3 117,5 91,4 82,5 86,9 

Доимий аҳолига 
нисбатан, фоизда 

0,7 0,4 0,4 0,4 0,4 0,4 0,4 0,3 0,3 0,3 0,2 0,2 

Меҳнат 
ресурсларига 
нисбатан, фоизда 

1,1 0,7 0,6 0,6 0,6 0,6 0,6 0,6 0,6 0,5 0,4 0,4 

Манба: cтатистик маълумотлар асосида муаллиф ишланмаси. 

Меҳнат бозорининг шаклланиши ва ри-
вожланиши, биринчи навбатда, мавжуд статис-
тик ахборот тизимига узвий боғлиқ. Ахборот 
максимал даражада ҳаққоний ҳамда меҳнат бо-
зорида тадқиқотлар ўтказиш учун етарлича тў-
лиқ бўлиши, унда содир бўлаётган жараёнларни 
жамланган ҳолда акс эттириши, у нафақат ишчи 
кучи бозорининг аҳволини таърифлаши, балки 
тадқиқ этилаётган жараёнларни прогнозлаш 
учун замин бўлиб, меҳнат бозори соҳасидаги 
аҳволни янада яхшилашга қаратилган чора-тад-
бирларни амалга ошириш натижасида содир бў-
ладиган ўзгаришларни мустаҳкамлаши лозим.  

1-жадвал маълумотларидан кўриш мум-
кинки, меҳнат ресурслари 2010 йилда 16726,0 
минг кишини ташкил этган бўлса, 2021 йилда 
эса 19345,0 минг кишига етган, яъни 2619 минг 
кишига ошганлиги жадвал маълумотларидан 
маълум бўлди ёки 115,7 %ни ташкил этган, 
яъни 15,7 %га ошганлигини кўриш мумкин. 
Доимий аҳолига нисбатан меҳнат ресурслари 
2010 йилда 57,9 %, 2021 йилда эса 55,2 % экан-
лигини, яъни шу йиллар ичида 2,7 %га камай-
ганлигини кўриш мумкин. 

Ушбу соҳада асосий йўналишлардан бири 
бўлган меҳнат бозоридаги талаб ва таклифни 
ўрганиш катта аҳамиятга эга. Меҳнат бозорида 
фаол сиёсатни ўтказиш унда содир бўлаётган 
жараёнлар тўғрисида мавжуд бўлган ахборот 
оқимларининг аҳоли бандлигига кўмаклашиш 
маркази идораларида жамланишини кўзда тута-
ди. Бунда бандлик ва меҳнат муносабатлари ва-
зирлиги меҳнат бозорининг ахборот тизимида-
ги оқимларни мувофиқлаштириш ва ривожлан-
тиришдаги ўрнини ҳисобга олиш лозим.  

Бандлик ва меҳнат муносабатлари вазир-
лиги мувофиқлаштириб берадиган статистик 
ахборот тизими фақатгина маълумотлар ман-
баи бўлмай, аниқроғи, статистик маълумотлар 
банки ролини бажармасдан, бир қанча вазифа-
ларни ҳал этади. Уларга:  

1) маълумотнинг мазмуний қисмини 
аниқлаш, яъни қайси ахборот зарур бўлишини 
белгилаш;  

2) қабул қилинадиган бошқарув қарорла-
рини ишлаб чиқиш учун зарур бўлган маълу-
мотларни танлаб олишда ёрдам бериш;  

3) ахборотни олиш ва ишлаб чиқиш дав-
рини белгилаш;  

4) ахборотнинг шошилинчлиги, унинг 
ишончлилиги (ҳаққонийлиги) ҳамда керакли 
маълумотларни олиш харажатлари ўртасида энг 
қулай нисбатни аниқлаш;  

5) маълумотларни олиш тартиби регла-
ментини ишлаб чиқиш;  

6) маълумотларга ишлов бериш, уларни 
таҳлил қилиш, сақлаш, йиғиш ва тарқатиш 
усулларини белгилаш. 

Меҳнат бозорининг фаолияти ҳуқуқий 
муносабатлар тизими таъсири остида амалга 
оширилади ва қонунчилик ҳужжатларининг 
мажмуи билан тартибга солинади. Меҳнат бозо-
рининг ахборот тизими ушбу ҳуқуқий ахборот-
нинг ахборот оқимларидан бири сифатида қам-
раб олиши ва у доимий янгиланиб борилиши 
мақсадга мувофиқ.  

Меҳнат бозоридаги вазиятни таҳлил қи-
лиш ва тадқиқ этиш натижалари тўғрисидаги 
маълумотлар банкини шакллантириш аҳоли-
нинг иш билан бандлик соҳасида илмий ишлан-
малар, янги услубий ёндашувлар ҳамда кўрсат-
кичларнинг турли тизимлари тўғрисида ахбо-
рот оқимини назарда тутади.  

2-жадвал маълумотларидан кўриш мум-
кинки, 2010 йилда иқтисодий фаол аҳоли 
12286,6 минг киши ташкил этган бўлса, 2021 
йилда эса 14980,7 минг кишини ташкил этган, 
ёки 10 йилдан ортиқ давр мобайнида 2694,1 
минг кишига ошганлигини кўриш мумкин. Шу 
йиллардаги иш билан банд аҳоли сони эса 2010 
йилда 11628,4 минг кишини, 2021 йилда эса 
13538,9 минг кишини ташкил этиб, 1910,5 минг 
кишига ошганлиги маълум ёки 10 йилдан ортиқ 
мобайнида 116,4 %ни ташкил этиб, 16,4 %га 
ошганлигини кўришимиз мумкин.   

Иқтисодий фаолият турлари бўйича кўра-
диган бўлсак, 2021 йилда энг кўп кўрсаткич 
қишлоқ, ўрмон ва балиқ хўжалигига тўғри 
келиб 3502,1 минг кишини, кейинги ўринларда 
эса саноатда 1883,3 минг киши, қурилишда 
1286,8 минг киши, савдода 1286,8 минг киши, 
таълим соҳасида 1178,3 минг киши ва соғлиқни 
сақлаш ва ижтимоий хизматларда 659,0 минг 
киши иш билан банд эканлигини жадвал маъ-
лумотларидан кўриш мумкин. 

Иш билан банд аҳолини мулкчилик турла-
ри бўйича тақсимланганда давлат сектори бў-
йича 2010 йилда 2410,2 минг киши, 2021 йилда 
эса 2609,0 минг кишини ташкил этиб, ўтган 
йиллар давомида 198,8 минг кишига ошган ёки 
108,2 %ни ташкил этиб, 8,2 %га ошганлиги маъ-
лум. Нодавлат сектор бўйича кўрадиган бўлсак, 
2010 йилда 9218,2 минг киши, 2021 йилда эса 
10929,9 минг кишини ташкил этиб, ўтган 10 
йилдан ортиқ йиллар мобайнида 1711,7 минг 
кишига кўпайган, ёки 118,6 %ни ташкил этган, 
яъни 18,6 %га ошганлигини жадвал маълумот-
ларидан кўриш мумкин. Бу икки секторни тақ-
қослайдиган бўлсак, давлат секторига қараган-
да нодавлат секторда 10,4 %га (18,6%-8,2%) 
фарқ қилишини кўришимиз мумкин. 

Фикримизча, Ўзбекистонда ишсизлар рўй-
хатдан ўтиши керак бўлган аҳоли бандлигига 
кўмаклашиш маркази томонидан тегишли маъ-
лумотлар йиғилиши мақбулроқ кўринади, чун-
ки айнан уларга ишчи кучи юзасидан талаб ва 
таклифни таҳлил қилиш, республикамизнинг 

барча ҳудудларида бўш иш ўринларини ҳисобга 
олиш, иш излаётганлар учун бўш иш ўринлари-

ни излаш, ишсизлик бўйича нафақаларни тўлаш 
каби вазифалар юклатилган. 

   
2-жадвал 

Меҳнат бозори (минг киши) 

Кўрсаткичлар 
Йиллар  

2010 2011 2012 2013 2014 2015 2016 2017 2018 2019 2020 2021 
Иқтисодий фаол аҳоли 12286,6 12541,5  12850,1 13163,0 13505,4 13767,7 14022,4 14357,3 14641,7 14876,4 14797,4 14980,7 

Иш билан банд аҳоли 11628,4 11919,1 12223,8 12523,3  12818,4 13058,3 13298,4 13520,3 13273,1 13541,1 13236,4 13538,9 

Шу жумладан: 
иқтисодий фаолият 
турлари бўйича 

            

Қишлоқ, ўрмон ва балиқ 
хўжалиги 

3118,1 3229,4 3251,7 3402,1 3528,9 3601,7 3646,7 3671,3 3537,2 3544,6 3499,2 3502,1 

Саноат 1605,7 1640,7 1669,5 1703,1 1736,5 1768,7 1802,4 1826,8 1802,9 1821,5 1809,5 1883,3 

Қурилиш 1033,7 1068,8 1105,7 1144,0 1183,3 1222,2 1263,6 1290,0 1205,5 1324,6 1305,6 1286,8 

Савдо 1235,6 1269,8 1305,6 1342,0 1378,3 1413,8 1452,4 1480,2 1401,8 1436,4 1405,4 1537,2 

Ташиш ва сақлаш 509,9 528,7 549,1 570,2 592,1 614,7 638,2 654,9 645,2 646,1 610,5 648,5 

Таълим 1102,0 1102,6 1103,3 1104,0 1104,7 1105,3 1105,6 1106,6 1111,7 1134,4 1158,2 1178,3 

Соғлиқни сақлаш ва 
ижтимоий хизматлар 

596,2 597,4 598,4 599,5 600,8 601,5 601,6 602,6 604,0 616,7 669,5 659,0 

Бошқа турлари 2427,2 2481,7 2640,5 2658,4 2693,8 2730,4 2787,9 2887,9 2964,8 3016,8 2778,5 2843,6 

Иш билан банд аҳолини 
мулкчилик турлари 
бўйича тақсимлаш 

            

Давлат сектори 2410,2 2369,4 2363,2 2341,1 2324,7 2341,3 2330,4 2338,3 2427,0 2463,3 2483,1 2609,0 

Нодавлат сектори 9218,2 9549,7 9860,6 10182,2 10493,7 10717,0 10968,0 11182,0 10846,1 11077,8 10753,3 10929,9 

Меҳнат идораларида 
рўйхатдан ўтган 
ишсизлар 

16,2 12,9 6,0 5,4 3,4 2,7 5,0 14,4 32,3  57,9 37,1 98,7 

Манба: Бандлик ва меҳнат муносабатлари вазирлиги маълумотларига мувофиқ муаллиф ишланмаси. 

  
Ҳозирги кунда бундай ишлар бозор иқти-

содиётининг ривожланиши талабларига муво-
фиқ, Ўзбекистон Республикасининг халқаро 
амалиётда қабул қилинган ҳисоб ва статистика 
тизимига ўтишининг Давлат дастурини бажа-
риш доирасида олиб борилмоқда.  

Маълумки, иш билан бандлик, меҳнат бо-
зорида содир бўладиган жараёнлар (ишчи кучи-
нинг ҳаракати), иш жойларининг мавжудлиги 
ва улар таркибининг ўзгариши (ишчи кучига 
бўлган талаб) масалалари статистик кузатиш 
ишларида алохида ўрин тутади.  

Давлат статистикаси томонидан ишчи 
кучи бозори тўғрисида ахборот олиш учун ўтка-
зиладиган махсус тадқиқотларнинг материал-
лари ишчи кучи таркиби хусусиятлари, аҳоли-
нинг иқтисодий фаоллиги тўғрисида ва аҳоли-
нинг иш билан бандлиги билан боғлиқ муаммо-
лар тўғрисида ахборот олишга имкон беради. 
Махсус ташкил этилган кузатиш маълумотлари 
асосида тўпланган статистик маълумотларни 
ҳисобот шакллари ва бошқа методлар билан 
тўплаб бўлмайди. Текшириш материалларини 
ишлаб чиқиш натижасида олинган ахборот дав-
лат ишчи кучининг таркиби ва аҳолининг иқти-
содий фаоллиги хусусиятларини аниқлашга 
имкон беради.  

Аҳоли бандлигига кўмаклашиш марказига 
мурожаат қилган аҳолининг ишга жойлаштири-
лиши, иш излаётганлар (асосан, ишсизлар)ни 

рўйхатдан ўтказиш, кадрлар тайёрлаш ва қайта 
тайёрлаш, ишсизлик бўйича нафақалар тўлаш 
ва ишчи кучи бозорининг муаммолари юзаси-
дан бошқа ҳисоботлар, шунингдек, аҳоли банд-
лигига кўмаклашиш маркази фаолиятининг 
унумдорлиги тўғрисидаги ахборотлар эга ҳисо-
ботлар Ўзбекистон Республикаси Бандлик ва 
меҳнат муносабатлари вазирлигида йиғилади. 
Ушбу таклиф этилаётган ахборот тизим мақса-
ди ва вазифаларига унинг бошқа тизимлардан 
фарқи ва устунлигига батафсил тўхталмаган. 
Кўп йиллик тадқиқотлар ва текширишлар таҳ-
лили асосида, фикримизча, статистик ахборот 
тизими қуйидаги мақсадларга эришиш учун 
ташкил этилиши мақсадга мувофиқ:  

- меҳнат бозоридаги вазиятнинг монито-
рингини олиб бориш;  

- ўз фаолияти ҳамда меҳнат бозоридаги 
бошқа тузилмалар самарадорлигини статистик 
баҳолаш; 

- асосан, “илгарилаб кетувчи” индикатор-
лар тизимидан фойдаланиб, вазиятни прогноз-
лаш;  

- меҳнат бозорини тартибга солиш усту-
ворликларини аниқлаш;  

- иш изловчилар ва ишга ёлловчилар, 
шунингдек, таълим ва қайта тайёргарлик билан 
шуғулланадиган институтларга маслаҳат бериш 
ва методологик ёрдам кўрсатиш;  

- аҳоли ўртасидаги мойилликлар ва сама-
рали иш билан бандликни аниқлаш ҳамда меҳ-
нат бозорини ривожлантириш ва такомиллаш-
тириш дастурларини ишлаб чиқишга имкон 
берадиган ахборотга асосий эътибор бериш.  

Амалдаги ахборот тизими таҳлилига кўра, 
ахборотни йиғиш, умумлаштириш ва истеъмол-
чиларга етказиш ишларининг салмоқли қисми 
давлат ва идора  ичидаги статистик ҳисоботлар 
ҳиссасига тўғри келади. Уларда келтирилган 
маълумотлар замонавий меҳнат бозори сиғими-
ни аниқлашга, унинг ҳолатини баҳолаш, аҳоли-
нинг иш билан бандлиги сиёсатини мувофиқ-
лаштириш ҳамда ишсизликнинг ижтимоий оқи-
батларини юмшатиш юзасидан чора-тадбирлар 
мажмуини ишлаб чиқишга имкон беради. Улар 
билан бир қаторда аҳоли бандлигига кўмакла-
шиш маркази томонидан ишчи кучи бозори 
тўғрисида маълумот олиш учун ўтказиладиган 
махсус текширишларнинг материаллари алоҳи-
да бир тизим ҳисобланади. Ишсизлар олаётган 
ишсизлик нафақаси миқдори бўйича тақсимла-
ниши юзасидан текшириш, аҳоли бандлигига 
кўмаклашиш маркази томонидан ўтказилади-
ган социологик сўровлар ахборот тўплаш мум-
кин бўлган усуллардир.  

Хулоса ва таклифлар. Иқтисодиётда ху-
сусий сектор ролининг кенгайиши билан алоқа-
дорликда ишга жойлаштиришга кўмаклашиш 
бўйича агентликлар, нодавлат ихтисослашган 
меҳнат биржалари ва хусусий воситачи фирма-
ларнинг яратилиши ҳамда фаолиятлари даво-
мида мақсадга мувофиқ равишда меҳнат бозори 
ягона ахборот тизимидан фойдаланиш ҳуқуқи 
берилади. Ҳақиқатан ҳам, давлат ва нодавлат 
иш билан бандлик хизмати органлари маълу-
мотлар банки шаклланишида қўшма ҳамкорлик 
ҳудудий меҳнат бозорида жараёнлар тезлаши-
шининг мутаносиблигини таъминлайди. Шун-
дай қилиб, меҳнат бозорида талаб ва таклифни 
тартибга солиш бўйича ҳудудий ахборот тизим-
ларини яратилиши бозор алоқаларини шакл-
лантириш, меҳнат бозорида хўжалик субъектла-
ри трансакцион харажатларини камайтириш, 
тармоқлар бўйича ишчи кучи тақсимланишини 
оптималлаштириш мақсадида, улар ўртасида 
интенсив алоқаларни қарор топтириш шарт-
шароитларини вужудга келтиради.  

Тўпланган маълумотларнинг ишончлили-
ги меҳнат бозори самарали мониторингини таъ-
минлаш учун ахборотлар узатиш жараёнини 
тезлаштиради ва ҳудудий иш билан бандлик 
хизмати органлари учун иш билан бандликка 
кўмаклашиш дастурини ишлаб чиқишда маълу-
мотлар базасини шакллантиради. Демак, ҳуду-
дий ахборот тизимларининг яратилиши меҳнат 
бозорини тартибга солишда ҳудудий иш билан 
бандлик сиёсатини самарадорлигини ошириш 
учун имконият яратади.  

Хулоса тарзида қайд этиш лозимки, 
биринчидан, иш билан банд бўлганлар сони-
нинг камайиши, иқтисодиёт тармоқларида иш 
билан бандлик таркибининг жиддий равишда 
ўзгариши, иш билан норасмий бандлик кўлам-
ларининг кенгайишида ўз ифодасини топади. 
Ушбу жараёнлар шаклланишининг қонуниятла-
рини аниқлаш ижтимоий-иқтисодий ривожлан-
тириш истиқболларини белгилашда маҳаллий 
миқёсдаги меҳнат ресурсларини иқтисодий тар-
моқлар ўртасида тақсимотини тўғри ташкил 
этиш, янги ташкил этиладиган корхоналарни 
режалаштиришда аҳоли сонига нисбатан про-
порционалликни таъминлаш аҳолининг иш 
билан бандлигини таркибий жиҳатдан ўзгарти-
риш дастурларини ишлаб чиқиш ниҳоятда му-
ҳимдир. Келтирилган вазифаларни амалга оши-
рилиши, ўз навбатида, мамлакат аҳолиси банд-
лигини таъминлашда муҳим аҳамият касб эт-
моқда;  

иккинчидан, Ўзбекистон Республикаси 
1991-2017 йиллардаги расмий статистик маълу-
мотларга таяниб олиб борилган таҳлиллардан 
келиб чиқиб таъкидлаш мумкинки, аҳоли сони-
га мос равишда меҳнат ресурслари сони ва 
иқтисодиётда фаол аҳоли сони ҳам тобора 
ортиб бормоқда. Албатта бундай ҳолат аҳоли ёш 
таркиби билан боғлиқ бўлиб, меҳнатга лаёқат-
лилар сони ошишига омил бўлганлигини қайд 
этиш лозим;  

учинчидан, бандлик масаласини ечишда 
комплекс тарзда ёндашиш, яъни бандлик дасту-
ридан келиб чиқиб мамлакат ва ҳудудлараро 
ёндашишни тақозо этади. Шуни алоҳида таъ-
кидлаш лозимки, бугунги кунда Ўзбекистон Рес-
публикасида амалга оширилаётган инвести-
цион сиёсат шароитида қатор лойиҳалар асоси-
да ҳудудларда корхоналар барпо этилмоқда. Бу 
ўз навбатида улар учун кадрлар етиштириб 
беришни тақозо этади. Шунинг учун барпо эти-
лаётган замонавий корхоналар учун олий таъ-
лим муассасалари фаоллигини оширган ҳолда 
улар учун кадрлар етиштириш ҳамда қайта 
ўқитиб бериш, яъни малакасини ошириб бериш 
тизимини замонавий ёндашувда ташкил этиш 
лозим.   

тўртинчидан, меҳнат бозори ҳамда банд-
лик соҳасида гендер тенглиги эркак ва аёлларга 
мазкур бозор тақдим этадиган барча имконият-
лардан (умуман олганда, маош тўланадиган 
меҳнат соҳасига, фаолиятнинг барча турларига, 
турли кўринишдаги иш жойларига ва бошқа-
лардан) тенг фойдаланишларини таъминлашни 
кўзда тутади. Бунда, гендер тенглиги – фақатги-
на адолат масаласи ҳам, инсон ҳуқуқларига риоя 
қилишга тегишли бўлган муаммо ҳам эмасли-
гини ёдда тутиш зарур.  

Дунёнинг турли мамлакатларида ўтказил-
ган кўплаб тадқиқотлар кўрсатишича, аёллар 

билим даражаси ошиши ва аҳоли жон бошига 
тўғри келувчи ялпи ички маҳсулот (ЯИМ) миқ-
дори ўртасида ижобий боғлиқлик мавжуд. Уму-
ман, олиб борилган таҳлиллар асосида қуйидаги 
таклифларни келтириш мумкин:  

биринчидан, олий таълим тизимида фан-
таълим ва ишлаб чиқариш интеграциясини ку-
чайтириш ҳамда реал фаолият олиб бораётган 
замонавий корхоналар талабидан келиб чиқиб 
мақсадли дастур асосида тайёрлаш;  

иккинчидан, аҳоли меҳнатга лаёқатли 
аҳолининг ўз қизиқишларини ҳисобга олган 
ҳолда таълим мутахассисликларига йўналти-
риш ҳамда уларнинг бандлигини таъминлаш;  

учинчидан, аҳоли ўртасида ишбилармон-
лик ва тадбиркорликка йўналтирувчи тадбир-
ларни амалга ошириш ҳамда интеллектуал қо-
билиятини аниқлаш орқали уларга тижорат 
банклари томонидан имтиёзли кредитларни 
ажратиш.  

Ишчи кучининг иш билан бандлиги аҳоли 
учун шахсий эҳтиёжларини қондиришда, муҳим 
манба сифатида хизмат қилади. Шу сабабли 
статистиканинг турмуш тарзини тавсифловчи 
кўрсаткичлар комплексида меҳнат бозорининг 
меҳнат ресурслари кўрсаткичлари алоҳида 
ўринга эга. 

Annotatsiya. Maqolada aholining ish bilan bandligini oshirishning dolzarbligi hamda ushbu muammo bo‘yicha 
iqtisodchi olimlar tadqiqot ishlari tahlil qilingan. Ijtimoiy yo‘naltirilgan bozor iqtisodiyotini raqamlashtirish sharoitida 
davlatning eng asosiy vazifalari bo‘lib, ijtimoiy-iqtisodiy muammolarni yechimini topish, mavjud davlat dasturlari ijrosini 
ta’minlash, kambag‘allikni kamaytirish va aholi turmish darajasini yaxshilash hisoblanadi. Ushbu vazifalardan kelib chiqi,  
mehnat resurslarini ish bilan ta’minlashda xizmat sohasi turlarini kengaytirish bo‘yicha  taklif va tavsiyalar keltirilgan. 

Kalit so‘zlar. Aholini ish bilan bandligi, mehnat bozori, ijtimoiy-iqtisodiy mexanizmlar, mehnat resurslari, ishchi kuchi 
muqobal bandlik, kambag‘allikni qisqartirish, bozor iqtisodiyoti, aholini turmush darajasi.  

